
ALİ MƏCLİSİN İCLASI 

10 iyul 2026-cı il. Saat 11. 

 

Naxçıvan Muxtar Respublikası Ali Məclisi sədrinin 

birinci müavini Bəxtiyar Məmmədov sədrlik edir. 

 

Sədrlik edən. Hörmətli deputatlar! 

Hörmətli qonaqlar və media nümayəndələri, hamınızı salamlayıram! 

Bu gün Naxçıvan Muxtar Respublikası Ali Məclisinin növbədənkənar altıncı sessiyasının 
ikinci iclası keçirilir. 

Naxçıvan Muxtar Respublikası Ali Məclisinin bugünkü iclasında 40 deputat iştirak edir. 

Qeydiyyat    (saat 11.07 dəq.) 

    İştirak edir       40 

    Yetərsay       31 

İclas öz işinə başlamağa səlahiyyətlidir. 

Hörmətli deputatlar! 

Bugünkü iclasın gündəliyinə 3 məsələ daxil edilmiş və sizlərə təqdim olunmuşdur. Xahiş 
edirəm, gündəliyə münasibət bildirəsiniz. 

Hesablayıcı komissiyadan xahiş olunur, səsləri hesablayıb məlumat versin. 

Səsvermənin nəticələri  (saat 11.08 dəq.) 

   Lehinə        40 

   Əleyhinə           0 

   Bitərəf           0 

   Səs vermədi           0 

   İştirak edir         40 

Nəticə: Qəbul edildi    

Sədrlik edən. Buyurun, Qafar müəllim! 

Q.Qənbərov, Ali Məclisin Hesablayıcı komissiyasının üzvü. 

Hörmətli Bəxtiyar müəllim! 

Səsvermədə iştirak edən 40 deputat gündəliyin lehinə səs vermiş, əleyhinə və bitərəf olan 
yoxdur. 

Sədrlik edən. Çox sağ olun! 

Gündəlik qəbul olundu. 

Gündəlikdə duran birinci məsələ “Naxçıvan Muxtar Respublikasının 2025-ci il büdcəsinin 
icrası haqqında” Naxçıvan Muxtar Respublikasının Qanun layihəsinin ikinci oxunuşda 
müzakirəsidir. 

Qanun layihəsi 19 iyun 2026-cı il tarixdə keçirilmiş plenar iclasda müzakirə edilmiş, Ali 
Məclisin protokol qaydasında qərarı ilə birinci oxunuşda qəbul edilmişdir.  

 Qanun layihəsinin ikinci oxunuşda müzakirəsi ilə əlaqədar məlumat verməsi üçün söz 
İqtisadi siyasət komitəsinin sədri Mübariz Bayramova verilir. 

M.Bayramov, Ali Məclisin İqtisadi siyasət komitəsinin sədri.    

Hörmətli Bəxtiyar müəllim! 

Hörmətli deputatlar və sessiya iştirakçıları!  

İlk növbədə hər birinizi salamlayıram! 

 Məlumat üçün bildirirəm ki, Naxçıvan Muxtar Respublikasının Nazirlər Kabineti “Büdcə 
sistemi haqqında” Azərbaycan Respublikası Qanununun 29.5-ci maddəsinə uyğun olaraq, 
“Naxçıvan Muxtar Respublikasının 2025-ci il büdcəsinin icrası haqqında” Naxçıvan Muxtar 
Respublikasının Qanun layihəsini Naxçıvan Muxtar Respublikasının Ali Məclisinə təqdim 
etmişdir. Layihə müzakirə üçün İqtisadi siyasət komitəsinə təqdim edilmiş və deputatlara 
paylanılmışdır. “Naxçıvan Muxtar Respublikasının 2025-ci il büdcəsinin icrası haqqında” 
Naxçıvan Muxtar Respublikasının Qanun layihəsi aparıcı komitə İqtisadi siyasət komitəsi 
olmaqla, komitələrin 18 may, 24 iyun və 9 iyul 2026-cı il tarixlərində keçirilən birgə iclaslarında 
Naxçıvan Muxtar Respublikası Ali Məclisi Aparatının şöbə müdirləri və digər əməkdaşlarının, 
Naxçıvan Muxtar Respublikası Nazirlər Kabineti Aparatının şöbə müdirlərinin, Naxçıvan Muxtar 
Respublikasının maliyyə naziri və müavininin, eləcə də Azərbaycan Respublikası Hesablama 
Palatasının Naxçıvan Muxtar Respublikası üzrə İdarəsinin rəis müavininin iştirakı ilə geniş 
şəkildə müzakirə edilmişdir. 

Ötən dövrdə Naxçıvan Muxtar Respublikasında çoxşaxəli iqtisadiyyatın formalaşdırılması, 
sosial sahənin inkişafı istiqamətində həyata keçirilən tədbirlər 2025-ci ildə də uğurla davam 
etdirilmiş, inkişafın keyfiyyətcə yeni mərhələsinə qədəm qoyulmuşdur. Ölkə başçısının diqqət və 
qayğısı nəticəsində 2025-ci ildə muxtar respublikada iqtisadi sabitliyə nail olunmuş, sosial 
müdafiə, ərzaq və enerji təhlükəsizliyi məsələləri təmin edilmiş, sosial-iqtisadi islahatların əhatə 
dairəsi genişləndirilmişdir. 

2025-ci ildə muxtar respublikada büdcə vəsaitlərinin qanunauyğun və səmərəli 
istifadəsinə nəzarət daha da gücləndirilmiş, əməkhaqqı, sosial ödənişlər, digər zəruri xərclərin 
vaxtında ödənilməsi təmin edilmiş, etibarlı maliyyə nəzarəti sistemi formalaşdırılmışdır. Həmçinin 
muxtar respublika əhalisinin maliyyə resurslarına çıxış imkanları asanlaşmış, real sektorun 
inkişafına yönləndirilən tədbirlər həyata keçirilmişdir. 

Ümumilikdə, 2025-ci il Naxçıvan Muxtar Respublikası büdcəsinin icrası ilə bağlı qanun 
layihəsi və illik hesabat onu deməyə əsas verir ki, Naxçıvan Muxtar Respublikasının 2025-ci il 
büdcəsi səmərəli və müsbət dinamikalı olmuşdur.      

Ötən 2025-ci il ərzində fiskal siyasətdə yaranan əsaslı dəyişikliklər belə deməyə əsas 
verir ki, 2026-cı il üzrə də büdcə vəsaitlərindən daha səmərəli istifadə olunaraq, muxtar 
respublika iqtisadiyyatının davamlı inkişafı və əhalinin rifah halının yaxşılaşdırılması ilə bağlı 
tədbirlər davam etdirilməkdədir.   

Naxçıvan Muxtar Respublikası Ali Məclisinin İqtisadi siyasət komitəsinə daxil olmuş 
“Naxçıvan Muxtar Respublikasının 2025-ci il büdcəsinin icrası haqqında” Naxçıvan Muxtar 
Respublikasının Qanun layihəsi Naxçıvan Muxtar Respublikası Konstitusiyasının 39-cu 
maddəsinin I hissəsinin üçüncü abzasına və “Büdcə sistemi haqqında” Azərbaycan Respublikası 
Qanununun 29.5-ci maddəsinə uyğun olaraq Naxçıvan Muxtar Respublikası Nazirlər Kabineti 
tərəfindən hazırlanaraq Naxçıvan Muxtar Respublikasının Ali Məclisinə təqdim olunmuşdur.  

Müvafiq qanun layihəsinin yeni redaksiyasının, həmçinin I oxunuşda qəbul edilən 
variantın yenidən müzakirəsi ilə bağlı Ali Məclisin İqtisadi siyasət komitəsinin 24 iyun 2026-cı il 
tarixində iclası keçirilmiş, müzakirələr nəticəsində qanun layihəsinin yenilənmiş redaksiyası və 
birinci oxunuşda qəbul olunmuş təkliflər, həmçinin iclasda səsləndirilən fikirlər nəticəsində yeni 
mülahizələr yaranmışdır.  

Qeyd olunanlarla bağlı Naxçıvan Muxtar Respublikasının Nazirlər Kabinetinin rəsmi 
mövqeyinin öyrənilməsi üçün Ali Məclisin İqtisadi siyasət komitəsi tərəfindən Naxçıvan Muxtar 
Respublikasının Nazirlər Kabinetinə müraciət göndərilməsi barədə protokol qaydasında qərar 
qəbul edilmiş, 24 iyun 2026-cı il tarixdə məktub aidiyyəti üzrə göndərilmişdir. 

Naxçıvan Muxtar Respubliaksı Nazirlər Kabineti müraciətə münasibət bildirmiş, qanun 
layihəsinin I oxunuşundan sonra qanunun 3-cü maddəsinin yeni redaksiyada verilməsi təklif 
olunmuşdur.  

Təklifi diqqətinizə çatdırıram: 

“Maddə 3. Bu Qanunun 2.3-cü maddəsində müəyyən edilmiş vəsait “Azərbaycan 
Respublikasının 2026-cı il dövlət büdcəsi haqqında” Azərbaycan Respublikasının 2025-ci il 9 
dekabr tarixli 292-VIIQ nömrəli Qanununun 7-ci maddəsində qeyd edilən dövlət büdcəsinin 
xərcləri üzrə 7.1.6.1 sıra saylı xərc istiqamətinin azaldılmış məbləğindən çox olmamaqla 
Naxçıvan Muxtar Respublikasının müvafiq icra hakimiyyəti orqanı tərəfindən “Naxçıvan Muxtar 
Respublikasının 2026-cı il büdcəsi haqqında” Naxçıvan Muxtar Respublikasının 2025-ci il 24 
dekabr tarixli 13-VIIQN nömrəli Qanununun 6-cı maddəsində müəyyən edilmiş xərclərin 
maliyyələşdirilməsinə sərf edilir.”. 

“Naxçıvan Muxtar Respublikasının 2025-ci il büdcəsinin icrası haqqında” Naxçıvan 
Muxtar Respublikasının Qanun layihəsi 9 iyul 2026-cı il tarixdə aparıcı komitə İqtisadi siyasət 
komitəsi olmaqla Hüquq siyasəti, Humanitar siyasət, Sosial siyasət komitələrinin sədrləri və 
müavinlərinin, Naxçıvan Muxtar Respublikası Ali Məclisinin və Naxçıvan Muxtar Respublikası 
Nazirlər Kabinetinin aparatlarının nümayəndələrinin, Naxçıvan Muxtar Respublikasının maliyyə 
nazirinin müavininin, Azərbaycan Respublikası Hesablama Palatasının Naxçıvan Muxtar 
Respublikası üzrə İdarəsinin rəis müavininin iştirakı ilə müzakirə edilmiş və Ali Məclisin iclasının 
gündəliyinə daxil edilməsi üçün komitənin rəyi hazırlanmışdır. 

İcazənizlə, rəyi diqqətinizə çatdırıram. 

Yeddinci çağırış Naxçıvan Muxtar Respublikası Ali Məclisinin İqtisadi siyasət komitəsinin 
rəyi. 

Naxçıvan Muxtar Respublikası Ali Məclisinin İqtisadi siyasət komitəsinə daxil olmuş 
“Naxçıvan Muxtar Respublikasının 2025-ci il büdcəsinin icrası haqqında” Naxçıvan Muxtar 
Respublikasının Qanun layihəsi Naxçıvan Muxtar Respublikası Konstitusiyasının 39-cu 
maddəsinin I hissəsinin 3-cü abzasına və “Büdcə sistemi haqqında” Azərbaycan Respublikası 
Qanununun 29.5-ci maddəsinə uyğun olaraq muxtar respublika büdcəsinin icrası məqsədi ilə 
hazırlanmışdır. “Naxçıvan Muxtar Respublikasının 2025-ci il büdcəsinin icrası haqqında” 
Naxçıvan Muxtar Respublikasının Qanun layihəsi komitə üzvlərinə paylanılmış, komitənin 18 
may, 24 iyun və 9 iyul 2026-cı il tarixli iclaslarında komitənin sədri, sədr müavini və üzvlərinin, 
digər komitə sədrləri və müavinlərinin, həmçinin Naxçıvan Muxtar Respublikası Ali Məclisinin və 
Naxçıvan Muxtar Respublikası Nazirlər Kabinetinin aparatlarının nümayəndələrinin, Naxçıvan 
Muxtar Respublikasının maliyyə nazirinin müavininin, Azərbaycan Respublikası Hesablama 
Palatasının Naxçıvan Muxtar Respublikası üzrə İdarəsinin rəis müavininin iştirakı ilə müzakirə 
olunmuşdur. Qanun layihəsi “Normativ hüquqi aktlar haqqında” Naxçıvan Muxtar 
Respublikasının 2011-ci il 19 iyul tarixli 6-IVQN nömrəli Qanununun tələblərinə uyğun 
hazırlanmışdır. 

Yuxarıda qeyd edilənləri və “Naxçıvan Muxtar Respublikası Ali Məclisinin komitələri 
haqqında” Naxçıvan Muxtar Respublikası Qanununun 6.2-ci maddəsini nəzərə alaraq Ali 
Məclisin İqtisadi siyasət komitəsi qeyd edir ki, qanun layihəsi Ali Məclisin iclasının gündəliyinə 
daxil edilmək üçün təqdim oluna bilər. 

Diqqətinizə görə təşəkkür edirəm! 

Sədrlik edən. Sağ olun, Mübariz müəllim! 

Daxili Nizamnamənin 20.2-ci maddəsinə əsasən layihənin ikinci oxunuşda müzakirəsi 
qanun layihəsinin təşəbbüsçüsü və ya onun nümayəndəsinin çıxışı ilə davam edir. 

Layihə ilə bağlı çıxış üçün söz Naxçıvan Muxtar Respublikasının maliyyə naziri Həsən 
İsmayılova verilir. 

Buyurun, Həsən müəllim! 

H.İsmayılov, Naxçıvan Muxtar Respublikasının maliyyə naziri. 

Hörmətli Bəxtiyar müəllim! 

Hörmətli deputatlar və sessiya iştirakçıları! 

İlk növbədə hər birinizi “Naxçıvan Muxtar Respublikasının 2025-ci il büdcəsinin icrası 
haqqında” Naxçıvan Muxtar Respublikasının Qanun layihəsinin ikinci oxunuşunda salamlayıram. 

Hörmətli Mübariz müəllimin də qeyd etdiyi kimi, “Naxçıvan Muxtar Respublikasının 2025-
ci il büdcəsinin icrası haqqında” Naxçıvan Muxtar Respublikasının Qanun layihəsi 
qanunvericilikdə müəyyən edilmiş müddətdə, müşayiət sənədləri ilə birgə Naxçıvan Muxtar 
Respublikasının Maliyyə Nazirliyi tərəfindən hazırlanaraq Naxçıvan Muxtar Respublikasının 
Nazirlər Kabinetinə təqdim olunmuşdur. 

Naxçıvan Muxtar Respublikasının Nazirlər Kabineti qanunvericilik təşəbbüsü qaydasında 
2025-ci il büdcəsinin icrası barədə qanun layihəsini Naxçıvan Muxtar Respublikasının Ali 
Məclisinə təqdim etmişdir. “Naxçıvan Muxtar Respublikasının 2025-ci il büdcəsinin icrası 
haqqında” Naxçıvan Muxtar Respublikasının Qanun layihəsinin həm İqtisadi siyasət 
komitəsində, həm də birinci oxunuşda Naxçıvan Muxtar Respublikası Ali Məclisinin plenar 
iclasında müzakirəsi təşkil edilmişdir. 

Daha sonra müzakirələr nəticəsində qanun layihəsinin həm 2.3-cü maddəsinə, həm də 3-
cü maddəsinə müvafiq düzəliş zərurəti yaranmış, 24 iyun 2026-cı il tarixdə keçirilən Naxçıvan 
Muxtar Respublikası Ali Məclisinin İqtisadi siyasət komitəsinin iclasında komitə sədrlərinin və 
müavinlərinin, eyni zamanda Ali Məclis və Nazirlər Kabineti aparatlarının müvafiq 
əməkdaşlarının iştirakı ilə geniş müzakirə edilmişdir. Qanun layihəsinin 2.3-cü və 3-cü 
maddələrinə təklif etdiyimiz dəyişikliklərin mahiyyəti və əhəmiyyəti lazımi qaydada tərəfimizdən 
əsaslandırılmışdır. Buna görə də komitə iclasında müzakirədə iştirak edən və dəstək göstərən 
deputatlara təşəkkürümü bildirirəm.  

Məlumat üçün bildirim ki, qeyd olunan dəyişikliyin mahiyyəti ondan ibarət idi ki, 2025-ci ilin 
büdcəsinin icrası nəticəsində 2026-cı il 1 yanvar tarixinə Naxçıvan Muxtar Respublikasının 
büdcəsinin sərbəst qalığı formalaşmışdır. Birinci oxunuşda bunu Naxçıvan Muxtar Respublikası 
büdcəsinin vahid xəzinə hesabının sərbəst qalığı anlayışı ilə təqdim etmişdik. Deputatlarımızın 
bununla bağlı məlumatları var. Daha sonra Hesablama Palatasının müvafiq təklifi nəzərə 
alınmaqla qanunun 2.3-cü maddəsinin adı dəyişdirilərək 2026-cı il 1 yanvar tarixinə Naxçıvan 
Muxtar Respublikasının büdcəsinin sərbəst qalığı anlayışı kimi qeyd olundu.  

Həmçinin “Büdcə sistemi haqqında” Azərbaycan Respublikasının Qanununu ilə ziddiyyət 
təşkil etməməklə ilin sonuna qalmış bu qalığı 2026-cı il büdcəsinin xərclərinin istifadəsində 
nəzərə ala bilərik. Belə ki, “Naxçıvan Muxtar Respublikasının 2025-ci il büdcəsinin icrası 
haqqında” Naxçıvan Muxtar Respublikasının Qanununun 3-cü maddəsində həmin qanunun 2.3-
cü maddəsində müəyyən edilmiş vəsaitin Azərbaycan Respublikasının 2026-cı il dövlət 
büdcəsində Naxçıvan Muxtar Respublikasının büdcəsinə verilən dotasiyanın (transfertin yuxarı 
həddi) azaldılmış məbləğindən çox olmamaqla Naxçıvan Muxtar Respublikasının müvafiq icra 
hakimiyyəti orqanı tərəfindən Naxçıvan Muxtar Respublikasının 2026-cı il büdcəsində müəyyən 
edilmiş xərclərin maliyyələşdirilməsinə sərf edilməsi təklif edilmişdir. 

Hörmətli Bəxtiyar müəllim! 

Qanun layihəsinin birinci oxunuşu zamanı layihə barədə ətraflı məlumat vermişəm, 
zərurət olduğu təqdirdə maddə-maddə təqdim edə bilərəm. 

Diqqətinizə görə sağ olun! 

Sədrlik edən. Çox sağ olun, Həsən müəllim! 

Hörmətli deputatlar! 

 Naxçıvan Muxtar Respublikası Ali Məclisinin Daxili Nizamnaməsinin 20.3-cü maddəsinə 
əsasən ikinci oxunuşda müzakirə edilən qanun layihəsinin əsas kimi qəbul edilməsi barədə 
protokol qaydasında qərar qəbul edilməlidir.  

Deputatlardan kim “Naxçıvan Muxtar Respublikasının 2025-ci il büdcəsinin icrası 
haqqında” Naxçıvan Muxtar Respublikasının Qanun layihəsinin əsas kimi qəbul edilməsinə 
tərəfdardırsa, xahiş edirəm səs versin. 

Hesablayıcı komissiyadan xahiş olunur, səsləri hesablayıb məlumat versin. 

Səsvermənin nəticələri  (saat 11.21 dəq.) 

   Lehinə        40 

   Əleyhinə           0 

   Bitərəf           0 

   Səs vermədi           0 

   İştirak edir         40 

Nəticə: Qəbul edildi     

Sədrlik edən. Buyurun, Qafar müəllim! 

Q.Qənbərov, Ali Məclisin Hesablayıcı komissiyasının üzvü.  

Hörmətli Bəxtiyar müəllim!  

“Naxçıvan Muxtar Respublikasının 2025-ci il büdcəsinin icrası haqqında” Naxçıvan 
Muxtar Respublikasının Qanun layihəsinin ikinci oxunuşda əsas kimi qəbul edilməsi ilə bağlı 
keçirilən səsvermədə iştirak edən 40 deputat lehinə səs vermiş, əleyhinə və bitərəf olan yoxdur.  

Sədrlik edən. Çox sağ olun! 

Beləliklə, qanun layihəsi əsas kimi qəbul edildi. 

Qanun layihəsi ilə əlaqədar deputatlardan çıxış etmək istəyən və ya əlavə təklifi olan 
varmı? 

Yoxdur. 

Hörmətli həmkarlar, Daxili Nizamnamənin 20.4-cü maddəsində nəzərdə tutulan hallarda 
qanun layihəsi maddə-maddə müzakirə edilir.  

İqtisadi siyasət komitəsinin rəyini və Naxçıvan Muxtar Respublikası maliyyə nazirinin 
çıxışını, o cümlədən qanun layihəsinə əlavə təkliflərin olmadığını nəzərə alaraq, hesab edirəm 
ki, layihənin maddə-maddə müzakirəsinə ehtiyac yoxdur.  

Daxili Nizamnamənin 20-ci maddəsinə əsasən qanun layihəsi ikinci oxunuşdan qəbul 
edilir və redaktə edilmək üçün aparıcı komitəyə qaytarılır. 

Deputatlardan kim “Naxçıvan Muxtar Respublikasının 2025-ci il büdcəsinin icrası 
haqqında” Naxçıvan Muxtar Respublikasının Qanun layihəsinin ikinci oxunuşda qəbul 
olunmasına tərəfdardırsa, xahiş edirəm səs versin. 

Hesablayıcı komissiyadan xahiş olunur, səsləri hesablayıb məlumat versin. 

Səsvermənin nəticələri  (saat 11.23 dəq.) 

   Lehinə        40 

   Əleyhinə           0 

   Bitərəf           0 

   Səs vermədi           0 

   İştirak edir         40 

Nəticə: Qəbul edildi     

Sədrlik edən. Buyurun, Qafar müəllim! 

Q.Qənbərov, Ali Məclisin Hesablayıcı komissiyasının üzvü.  

Hörmətli Bəxtiyar müəllim!  

Qanun layihəsinin ikinci oxunuşu ilə bağlı keçirilən səsvermədə iştirak edən 40 deputat 
lehinə səs vermiş, əleyhinə və bitərəf olan yoxdur.  

Sədrlik edən. Çox sağ olun! 

Beləliklə, qanun layihəsi ikinci oxunuşda qəbul edildi. 

Gündəlikdə duran ikinci məsələ “Normativ hüquqi aktlar haqqında” Naxçıvan Muxtar 
Respublikasının Qanununda dəyişiklik edilməsi barədə” Naxçıvan Muxtar Respublikasının 
Qanun layihəsinin ikinci oxunuşda müzakirəsidir. 

Qanun layihəsi 19 iyun 2026-cı il tarixdə keçirilmiş plenar iclasda müzakirə edilmiş, Ali 
Məclisin protokol qaydasında qərarı ilə birinci oxunuşda qəbul edilmişdir.  

Qanun layihəsinin ikinci oxunuşda müzakirəsi ilə əlaqədar məlumat verməsi üçün söz 
Hüquq siyasəti komitəsinin sədri Əjdər Əliyevə verilir. 

Buyurun, Əjdər müəllim! 

Ə.Əliyev, Ali Məclisin Hüquq siyasəti komitəsinin sədri.   

Hörmətli Bəxtiyar müəllim! 

Hörmətli sessiya iştirakçıları! 

“Normativ hüquqi aktlar haqqında” Naxçıvan Muxtar Respublikasının Qanununda 
dəyişiklik edilməsi barədə” Naxçıvan Muxtar Respublikasının Qanun layihəsi Naxçıvan Muxtar 
Respublikası Ali Məclisinin 2026-cı il 19 iyun tarixdə keçirilən plenar iclasında Daxili 
Nizamnaməyə uyğun olaraq birinci oxunuşda qəbul edilmişdir.  

Diqqətinizə çatdırım ki, Ali Məclisin Daxili Nizamnaməsinə əsasən birinci oxunuşda qəbul 
edilmiş qanun layihəsinə dair təklif və iradları aparıcı komitə öyrənir və ümumiləşdirir, layihə üzrə 
dəyişikliklərə komitənin iclasında baxılır və komitə bu dəyişikliklərlə razı olduqda onları layihənin 
mətninə daxil edir. Sonda yenidən işlənilmiş qanun layihəsi ikinci oxunuşda baxılmaq məqsədilə 
Ali Məclisin iclasının gündəliyinə salınmaq üçün Ali Məclisin sədrinə göndərilir. 

Naxçıvan Muxtar Respublikası Ali Məclisinin Hüquq siyasəti komitəsinin layihənin ikinci 
oxunuşa hazırlanması ilə bağlı keçirilən 23 iyun 2026-cı il tarixli iclasında deputatlar tərəfindən 
“Normativ hüquqi aktlar haqqında” Naxçıvan Muxtar Respublikasının Qanununda dəyişiklik 
edilməsi barədə” Naxçıvan Muxtar Respublikasının Qanun layihəsi ilə bağlı hər hansı təklif və ya 
irad bildirilməmişdir. Bu səbəbdən komitə protokol qaydasında qəbul etdiyi qərara əsasən 
layihəni ikinci oxunuşda baxılmaq məqsədilə Ali Məclisin iclasının gündəliyinə salınmaq üçün Ali 
Məclisin sədrinə göndərmişdir. 

Yuxarıda deyilənləri nəzərə alaraq “Normativ hüquqi aktlar haqqında” Naxçıvan Muxtar 
Respublikasının Qanununda dəyişiklik edilməsi barədə” Naxçıvan Muxtar Respublikasının 
Qanun layihəsinə ikinci oxunuşda baxıla bilər.  

Çox sağ olun! 

Sədrlik edən. Sağ olun, Əjdər müəllim! 

Qanun layihəsi ilə əlaqədar deputatlardan çıxış etmək istəyən və ya əlavə təklifi olan 
varmı? 

Yoxdur. 

Hörmətli deputatlar! 

Naxçıvan Muxtar Respublikası Ali Məclisinin Daxili Nizamnaməsinin 20.3-cü maddəsinə 
əsasən ikinci oxunuşda müzakirə edilən qanun layihəsinin əsas kimi qəbul edilməsi barədə 
protokol qaydasında qərar qəbul edilməlidir. 

Deputatlardan kim “Normativ hüquqi aktlar haqqında” Naxçıvan Muxtar Respublikasının 
Qanununda dəyişiklik edilməsi barədə” Naxçıvan Muxtar Respublikasının Qanun layihəsinin 
əsas kimi qəbul edilməsinə tərəfdardırsa, xahiş edirəm səs versin. 

Hesablayıcı komissiyadan xahiş olunur, səsləri hesablayıb məlumat versin. 

Səsvermənin nəticələri  (saat 11.26 dəq.) 

   Lehinə        40 

   Əleyhinə           0 

   Bitərəf           0 

   Səs vermədi           0 

   İştirak edir         40 

Nəticə: Qəbul edildi     

Sədrlik edən. Buyurun, Qafar müəllim! 

Q.Qənbərov, Ali Məclisin Hesablayıcı komissiyasının üzvü.  

Hörmətli Bəxtiyar müəllim!  

“Normativ hüquqi aktlar haqqında” Naxçıvan Muxtar Respublikasının Qanununda 
dəyişiklik edilməsi barədə” Naxçıvan Muxtar Respublikasının Qanun layihəsinin ikinci oxunuşda 
əsas kimi qəbul edilməsi ilə bağlı keçirilən səsvermədə iştirak edən 40 deputat lehinə səs 
vermiş, əleyhinə və bitərəf olan yoxdur.  

Sədrlik edən. Çox sağ olun! 

Beləliklə, qanun layihəsi əsas kimi qəbul edildi. 

Daxili Nizamnamənin 20-ci maddəsinə əsasən qanun layihəsi ikinci oxunuşdan qəbul 
edilir və redaktə edilmək üçün aparıcı komitəyə qaytarılır. 

Deputatlardan kim “Normativ hüquqi aktlar haqqında” Naxçıvan Muxtar Respublikasının 
Qanununda dəyişiklik edilməsi barədə” Naxçıvan Muxtar Respublikasının Qanun layihəsinin 
ikinci oxunuşda qəbul olunmasına tərəfdardırsa, xahiş edirəm səs versin. 

Hesablayıcı komissiyadan xahiş olunur, səsləri hesablayıb məlumat versin. 

Səsvermənin nəticələri  (saat 11.28 dəq.) 

   Lehinə        40 

   Əleyhinə           0 

   Bitərəf           0 

   Səs vermədi           0 

   İştirak edir         40 

Nəticə: Qəbul edildi     

Sədrlik edən. Buyurun, Qafar müəllim! 

Q.Qənbərov, Ali Məclisin Hesablayıcı komissiyasının üzvü.  

Hörmətli Bəxtiyar müəllim!  

Qanun layihəsinin ikinci oxunuşu ilə bağlı keçirilən səsvermədə iştirak edən 40 deputat 
lehinə səs vermiş, əleyhinə və bitərəf olan yoxdur.  

Sədrlik edən. Çox sağ olun! 

Beləliklə, qanun layihəsi ikinci oxunuşda qəbul edildi. 

Gündəlikdə duran üçüncü məsələ “Naxçıvan Muxtar Respublikasının fəxri adları 
haqqında” Naxçıvan Muxtar Respublikasının Qanun layihəsinin ikinci oxunuşda müzakirəsidir. 

Qanun layihəsi 19 iyun 2026-cı il tarixdə keçirilmiş plenar iclasda müzakirə edilmiş, Ali 
Məclisin protokol qaydasında qərarı ilə birinci oxunuşda qəbul edilmişdir. 

Qanun layihəsinin ikinci oxunuşda müzakirəsi ilə əlaqədar məlumat verməsi üçün söz 
Hüquq siyasəti komitəsinin sədri Əjdər Əliyevə verilir. 

Ə.Əliyev, Ali Məclisin Hüquq siyasəti komitəsinin sədri.   

Hörmətli Bəxtiyar müəllim! 

Hörmətli sessiya iştirakçıları! 

“Naxçıvan Muxtar Respublikasının fəxri adları haqqında” Naxçıvan Muxtar 
Respublikasının Qanun layihəsi Daxili Nizamnaməyə uyğun olaraq birinci oxunuşda qəbul 
edildikdən sonra layihə üzərində işin davam etdirilməsi üçün qanun layihəsi aparıcı komitəyə 
qaytarılmış və bu məqsədlə komitənin 23 iyun 2026-cı il tarixdə keçirilən iclasında qanun 
layihəsinin ikinci oxunuş üçün hazırlanması həyata keçirilmişdir. Həmin iclasda deputatlar 
tərəfindən “Naxçıvan Muxtar Respublikasının fəxri adları haqqında” Naxçıvan Muxtar 
Respublikasının Qanun layihəsi ilə bağlı hər hansı təklif və ya irad olmadığından komitənin 
protokol qaydasında qəbul edilmiş qərarına əsasən qanun layihəsi Ali Məclisin iclasının 
gündəliyinə salınması üçün Ali Məclisin sədrinə göndərilmişdir. 

“Naxçıvan Muxtar Respublikasının fəxri adları haqqında” Naxçıvan Muxtar 
Respublikasının Qanun layihəsi ikinci oxunuşda baxıla bilər. 

Çox sağ olun! 

Sədrlik edən. Sağ olun, Əjdər müəllim! 

Qanun layihəsi ilə əlaqədar deputatlardan çıxış etmək istəyən və ya əlavə təklifi olan 
varmı? 

Buyurun, Əziz müəllim! 

Ə.Qasımov, Ali Məclisin Hüquq siyasəti komitəsinin sədr müavini. 

Hörmətli Bəxtiyar müəllim!  

Hörmətli deputatlar və iclas iştirakçıları! 

Müzakirəyə çıxarılan “Naxçıvan Muxtar Respublikasının fəxri adları haqqında” Naxçıvan 
Muxtar Respublikasının Qanun layihəsi dövlət təltifləri sisteminin mühüm tərkib hissəsi olan fəxri 
adlar institutunun hüquqi əsaslarının kompleks və sistemli şəkildə müəyyən edilməsinə 
yönəlmişdir. 

Layihədə fəxri adların müxtəlif sahələri əhatə etməsi dövlətin sosial, iqtisadi və mədəni 
inkişafa çoxtərəfli yanaşmasının göstəricisidir. Müəllimin insan kapitalının formalaşmasında, 
həkimin ictimai sağlamlığın qorunmasında, hüquqşünasın qanunçuluğun təmin edilməsində, 
mühəndisin iqtisadi və texnoloji inkişafda, mədəniyyət və incəsənət nümayəndələrinin isə milli-
mənəvi irsin qorunmasında rolu dövlətin ümumi inkişaf strategiyası ilə birbaşa əlaqəlidir. Bu 
səbəbdən qanun layihəsi yalnız ayrı-ayrı şəxslərin əməyinin qiymətləndirilməsinə deyil, eyni 
zamanda dövlət üçün prioritet hesab edilən fəaliyyət sahələrində peşəkarlığın təşviqinə xidmət 
edir.  

Layihənin mühüm cəhətlərindən biri fəxri adların verilməsində həm keyfiyyət, həm də 
müddət meyarlarının müəyyən edilməsidir. Ayrı-ayrı sahələr üzrə minimum əmək stajının 
nəzərdə tutulması davamlı peşə xidmətinin qiymətləndirilməsinə imkan yaradır. Lakin layihənin 
məzmunundan göründüyü kimi, əmək stajı müstəqil və kifayət edən əsas kimi deyil, xüsusi 
xidmət, yüksək nailiyyət və peşəkarlıq meyarları ilə birlikdə tətbiq olunur. Bu yanaşma hüquqi 
baxımdan əsaslıdır. Çünki yalnız uzun müddət işləmək fəxri ada layiq görülmək üçün kifayət 
etməməli, fəaliyyətin keyfiyyəti və ictimai nəticəsi də qiymətləndirilməlidir. 

Fəxri adlara görə aylıq təqaüdün nəzərdə tutulması layihənin sosial-hüquqi mahiyyətini 
gücləndirən əsas müddəalardandır. Dövlət tərəfindən verilən yüksək mənəvi qiymətin müəyyən 
maddi təminatla tamamlanması göstərilən xidmətlərin sosial dəyərinin tanındığını nümayiş 
etdirir. Bu mexanizm fəxri ad institutunun yalnız simvolik xarakter daşımadığını, eyni zamanda 
real sosial təminat yaratdığını göstərir.  

Xüsusi olaraq qeyd edilməlidir ki, qanun qüvvəyə minənədək verilmiş fəxri adların hüquqi 
qüvvəsinin saxlanılması və aylıq təqaüd mexanizminin həmin şəxslərə də tətbiq olunması 
hüquqi müəyyənlik və hüquqi varislik prinsiplərinə cavab verir.  

Hörmətli deputatlar! 

Layihənin qəbul edilməsi muxtar respublikada müxtəlif sahələrin inkişafına mühüm 
töhfələr vermiş şəxslərin xidmətlərinin obyektiv və sistemli şəkildə qiymətləndirilməsi üçün 
hüquqi baza yaradacaqdır. Hesab edirəm ki, təqdim olunan qanun layihəsi konstitusion 
əsaslara, hüquqi müəyyənlik, sosial ədalət, bərabərlik və hüquqi varislik prinsiplərinə uyğundur. 
Bu əsaslarla qanun layihəsini dəstəkləyirəm. 

Diqqətinizə görə təşəkkür edirəm. 

Sədrlik edən. Sağ olun, Əziz müəllim! 

Əlavə çıxış etmək istəyən varmı? 

Buyurun, Emin müəllim! 

E.Şıxəliyev. Hörmətli Bəxtiyar müəllim!  

Hörmətli deputatlar və iclas iştirakçıları! 

Hamınızı salamlayıram. 

Müzakirəyə təqdim olunan “Naxçıvan Muxtar Respublikasının fəxri adları haqqında” 
Naxçıvan Muxtar Respublikasının Qanun layihəsini mühüm hüquqi təşəbbüslərdən biri kimi 
qiymətləndirirəm və onu dəstəkləyirəm. Məlumdur ki, hər bir cəmiyyətin inkişafında öz 
peşəkarlığı, zəhməti və yüksək mənəvi keyfiyyətləri ilə seçilən insanların əməyinin layiqincə 
qiymətləndirilməsi mühüm əhəmiyyət kəsb edir. Fəxri adlar təkcə fərdi mükafatlandırma vasitəsi 
deyil, eyni zamanda dövlətin əməyə, istedada və cəmiyyətə göstərilən xidmətlərə verdiyi yüksək 
dəyərin ifadəsidir. 

Naxçıvan Muxtar Respublikasında təhsil, mədəniyyət, ədəbiyyat, səhiyyə, incəsənət, 
memarlıq, jurnalistika, mühəndislik, idman, kənd təsərrüfatı, habelə dövlət qulluğu və hüquq 
sahəsində uzun illər vicdanla çalışan, muxtar respublikanın sosial-iqtisadi və mədəni inkişafına 
mühüm töhfələr verən insanlar vardır. Belə şəxslərin xidmətlərinin hüquqi əsaslarla 
qiymətləndirilməsi cəmiyyətdə ədalət prinsipinin möhkəmlənməsinə, əməyə hörmət hissinin 
daha da güclənməsinə xidmət edir.  

Hesab edirəm ki, qanun layihəsində fəxri adların verilməsi ilə bağlı hüquqi əsasların, 
meyarların və prosedurların daha dəqiq müəyyənləşdirilməsi bu sahədə şəffaflığın, obyektivliyin 
və vahid yanaşmanın təmin olunmasına xidmət edəcəkdir. Bu da dövlət təltifləri sisteminə ictimai 
etimadın daha da möhkəmlənməsinə öz töhfəsini verəcəkdir. 

Əminəm ki, bu qanunun qəbulu Naxçıvan Muxtar Respublikasında dövlət təltifləri 
sisteminin daha da təkmilləşdirilməsi baxımından mühüm addım olacaq, cəmiyyət qarşısında 
xüsusi xidmətləri olan insanların əməyinin yüksək qiymətləndirilməsinə və gələcək nəsillər üçün 
nümunə formalaşdırılmasına xidmət edəcəkdir. 

Bu baxımdan qanun layihəsini dəstəkləyir, onun qəbul edilməsinə səs verəcəyimi 
bildirirəm. 

Diqqətiniz üçün minnətdaram. 

Sədrlik edən. Sağ olun, Emin müəllim! 

Əlavə təklifi və ya çıxışı olan varmı? 

Yoxdur. 

Hörmətli deputatlar! 

Naxçıvan Muxtar Respublikası Ali Məclisinin Daxili Nizamnaməsinin 20.3-cü maddəsinə 
əsasən ikinci oxunuşda müzakirə edilən qanun layihəsinin əsas kimi qəbul edilməsi barədə 
protokol qaydasında qərar qəbul edilməlidir.  

Deputatlardan kim “Naxçıvan Muxtar Respublikasının fəxri adları haqqında” Naxçıvan 
Muxtar Respublikasının Qanun layihəsinin əsas kimi qəbul edilməsinə tərəfdardırsa, xahiş 
edirəm səs versin. 

Hesablayıcı komissiyadan xahiş olunur, səsləri hesablayıb məlumat versin. 

Səsvermənin nəticələri  (saat 11.35 dəq.) 

   Lehinə        40 

   Əleyhinə           0 

   Bitərəf           0 

   Səs vermədi           0 

   İştirak edir         40 

Nəticə: Qəbul edildi     

Sədrlik edən. Buyurun, Qafar müəllim! 

Q.Qənbərov, Ali Məclisin Hesablayıcı komissiyasının üzvü.  

Hörmətli Bəxtiyar müəllim!  

“Naxçıvan Muxtar Respublikasının fəxri adları haqqında” Naxçıvan Muxtar 
Respublikasının Qanun layihəsinin ikinci oxunuşda əsas kimi qəbul edilməsi ilə bağlı keçirilən 
səsvermədə iştirak edən 40 deputat lehinə səs vermiş, əleyhinə və bitərəf olan yoxdur.  

Sədrlik edən. Çox sağ olun! 

Beləliklə, qanun layihəsi əsas kimi qəbul edildi. 

Daxili Nizamnamənin 20-ci maddəsinə əsasən qanun layihəsi ikinci oxunuşda qəbul edilir 
və redaktə edilmək üçün aparıcı komitəyə qaytarılır. 

Deputatlardan kim “Naxçıvan Muxtar Respublikasının fəxri adları haqqında” Naxçıvan 
Muxtar Respublikasının Qanun layihəsinin ikinci oxunuşda qəbul olunmasına tərəfdardırsa, 
xahiş edirəm səs versin. 

Hesablayıcı komissiyadan xahiş olunur, səsləri hesablayıb məlumat versin. 

Səsvermənin nəticələri  (saat 11.36 dəq.) 

   Lehinə        40 

   Əleyhinə           0 

   Bitərəf           0 

   Səs vermədi           0 

   İştirak edir         40 

Nəticə: Qəbul edildi     

Sədrlik edən. Buyurun, Qafar müəllim! 

Q.Qənbərov, Ali Məclisin Hesablayıcı komissiyasının üzvü.  

Hörmətli Bəxtiyar müəllim!  

Qanun layihəsinin ikinci oxunuşu ilə bağlı keçirilən səsvermədə iştirak edən 40 deputat 
lehinə səs vermiş, əleyhinə və bitərəf olan yoxdur.  

Sədrlik edən. Çox sağ olun! 

Beləliklə, qanun layihəsi ikinci oxunuşda qəbul edildi. 

Hörmətli deputatlar! 

 Bununla da Naxçıvan Muxtar Respublikası Ali Məclisinin növbədənkənar altıncı 
sessiyasının növbəti iclası öz işini başa çatdırdı. 

Sağ olun! 


